
Öldrunarheimili Akureyrar 

Tillaga að 10 ára áætlun – 2018-2028 
Öldrunarheimili Akureyrar (ÖA) eru hjúkrunar- og dvalarheimili fyrir aldraða og aðra þá 

einstaklinga sem hafa viðurkennt mat Færni- og heilsumatsnefndar á þörf fyrir búsetu í 

dvalar- og hjúkrunarrýmum sbr. reglugerð nr.1000/2008.   

ÖA eru rekin af Akureyrarbæ samkvæmt sérstökum samningi við heilbrigðis- og 

velferðarráðuneyti og starfa á grundvelli laga, reglugerða og kröfulýsinga um 

öldrunarþjónustu og rammasamnings við Sjúkratryggingar Íslands. 

Hlutverk Öldrunarheimila Akureyrar er að veita heildstæða þjónustu fyrir íbúa heimilanna og 

notendur dagþjálfunar. Starfsemin er fjölþætt, allt frá félagsstarfi, dagþjálfun og almennri 

umönnun til sérhæfðrar hjúkrunar- og læknisþjónustu hjúkrunarheimilisins. Stuðningur og 

samstarf við íbúa og fjölskyldur þeirra er órjúfanlegur þáttur þjónustunnar. Á ÖA er einnig 

boðið upp á tímabundnar- og hvíldarinnlagnir, endurhæfingu og aðra stoðþjónustu.   

Ástæða er til að taka fram að markhópur ÖA eru ekki einungis aldraðir (67 ára +) heldur er 

þjónustan ætluð öllum sem uppfylla skilyrði um færni og heilsumat óháð aldri. 

1. Lagarammi  
 

Meðal tilvísaðra laga  skal helst tilgreina: 

 lög um málefni aldraðra nr. 125/1999 

 lög um heilbrigðisþjónustu nr. 40/2007 

 lög um sjúkratryggingar nr. 112/2008  

 lög um sjúkraskrár nr. 55/2009  

 lög um félagsþjónustu sveitarfélaga nr. 40/1991 

 

Þjónusta og úrræði fyrir eldra fólk er lögbundið verkefni sveitarfélaga, sbr. lög um málefni 

aldraðra, félagsþjónustu sveitarfélaga og eftir atvikum heilbrigðisþjónustu.  

Akureyrarbær hefur síðan 1996 lagt metnað í að samhæfa velferðarþjónustu við íbúa sína með 

samningum um rekstur einstakra þjónustuþátta, t.d. með reynslusveitarfélagaverkefni. Þessi 

áhersla hefur birtst í öldrunarmálum með samþættingu og samstarfi um heimahjúkrun 

heilsugæslunnar, búsetu-, fjölskyldu- og félagsþjónustu Akureyrar og öldrunarheimilanna og 

einnig verið grundvallað á samningum um að Akureyrarbær taki að sér rekstur og umsjón 

þjónustu skv. þjónustusamningum. 

Viðvarandi er umræða og áform um að samþætta lagaumgjörð öldrunarþjónustu (lög um 

málefni aldraðra) við almenn lög s.s. lög um félagsþjónustu. Umræðan um sérlög hefur staðið 

lengi og sýnist sitt hverjum. 

Eins er með umræðu og aðkomu verkefnahóps sem vinnur að yfirfærslu málefna aldraðra til 

sveitarfélaga. Þar hafa verið og eru ýmsar fyrirstöður s.s. um lífeyrisskuldbindingar, 

kostnaðargreining og daggjöld. Almennt má segja að hið svokallaða „Akureyrarmódel“ sem 

byggir  á samvinnu og samþættingu í heildræna þjónustu, hafi sýnt sig skila árangri og sé til 

eftirbreytni þar sem það hefur skilað þjónustustigi og útgjöldum sem virðast sambærileg eða 

jafnvel hagstæðari en þar sem minni samþætting er. Yfirfærsla eða breyting á lagaumgjörð 

ætti því ekki að raska rekstri málaflokksins hjá Akureyrarbæ heldur hitt, kalla eftir aukinni 

miðlun upplýsinga um þjónustuna og skipan mála. 

Ítarlegri umfjöllun um einstaka þætti, reglur og verkefni er að finna á eftirfarandi stöðum sem 

raktir eru í tölulið 7 hér á eftir. 

2. Stefna málaflokksins 

Í september 2013 afgreiddi félagsmálaráð (nú velferðarráð) stefnumótun ÖA og skorkort. 

Vísast til þeirra skjal sbr. fylgiskjal 1 og 2. 

3. Framtíðarsýn fyrir málaflokkinn  

Á landsvísu er almennt notast við sömu stefnumið og legið hafa fyrir í lögum um málefni 

aldraðra síðan 1982 „að aldraðir skuli búa heima eins lengi og kostur er, en eiga kost á 

stofnanaþjónustu þegar þess gerist þörf“.  

Stefnumið stjórnvalda í skýrslu frá 2003-2015 og í heilbrigðisáætlun til 2010 gerði ráð fyrir 

að 75% þeirra sem eru 80 ára og eldri geti búið heima. Árið 2007 var því markmiði náð og 

markmiðinu breytt í að 80% þeirra sem eru 80 og eldri geti búið heima. Árið 2016 var birt á 

heimasíðu velferðarráðuneytisins, tillaga að stefnu sem gerir ráð fyrir að 85% þeirra sem eru 

80 ára og eldri geti búið heima. Sú tillaga er í takt við viðmið Norðurlandanna og þróun 

þjónustunnar þar, enda áherslan á „opna þjónustu“ og fjölþætta aðstoð til að búa heima sem 

lengst. 

 

Þessi meginstefnumið hafa sveitarfélög svo útfært með ýmsum hætti eftir stærð þeirra, 

staðsetningu og getu. Má færa rök fyrir að helstu umfjöllunarefni um málefni aldraðra, sem ná 

t.d. athygli fjölmiðla, snúist iðulega um misræmi eða vöntun á þjónustu við einstaklinga og þá 

gjarnan út frá því í hvaða sveitarfélagi þeir búa.  

Fyrirsjáanlegar eru breytingar í málaflokkunum á næstu árum/áratug. Áform eru um flutning 

málefna aldraðra til sveitarfélaga og verður það væntanlega stærsta einstaka breytingin á 

umgjörð þjónustunnar þegar að því kemur. Hins vegar mun sú breyting að litlu leyti hafa áhrif 

á þjónustu Akureyrarbæjar eða ÖA þar sem málaflokkurinn hefur verið hér síðan 1996. 

Aðrar breytingar varða frekar innihald og skipan þjónustunnar. Notendur munu í framtíðinni 

hafa aukið hlutverk og aðkomu, bæði í að forma þjónustuna og að líkindum vegna breytinga 

sem muni verða á greiðsluþátttöku. Landsamband eldri borgara hefur ítrekað ályktað að allar 

greiðslur fyrir þjónustu eigi að fara í gegnum hinn aldraða sjálfan en ekki með millilendingum 

hjá Sjúkratryggingum eða Tryggingastofnun þar sem slíkt sé úrelt og svipti eldra fólk 

fjárhagslegu sjálfræði. 

Eftirlitshlutverk stjórnvalda, velferðarráðs Akureyrar, velferðarráðuneytis og Landlæknis auk 

Ríkisendurskoðunar mun væntanlega aukast og færast í fastari skorður og þróast enn frekar. 

Þessu verkefni þarf ÖA að mæta með, að hluta til nýjum vinnubrögðum, könnunum, rafrænni 

skráningu og betra aðgengi að upplýsingum almennt. Nýjar reglur um skráningu og vörslu 

persónuupplýsinga, sem taka gildi vorið 2018, munu einnig auka aðhald og kalla á breytt 

vinnulag og varða vörslu gagna. 

4. Staða málaflokksins 

Vísað er til fylgiskjala og á slóðir sem fylgja ásamt textalýsingu í þessu skjali og á heimasíðu 

ÖA.  

Á árinu 2014 fluttist yfirstjórn dagþjónustu í Víðilundi, til ÖA og varð þar með öll dagdvöl/-

þjálfun undir einum hatti. Markmiðið var að leita leiða til samþættingar og samlegðaráhrifa til 

bættrar nýtingar og þjónustu. 

5. Mannvirki 

Eins og fram hefur komið, hefur þróun síðustu ára þ.e. frá 2006-2012 verið fólgin í 

endurbótum á núverandi húsnæði ÖA sem miðar að heimilislegra umhverfi á hverri einingu í 

takt við Eden hugmyndafræðina og nýja kröfulýsingu um þjónustu á hjúkrunar- og 

dvalarheimilum. Árið 2012 var tekið í notkun nýtt hjúkrunarheimili í Lögmannshlíð og 

Kjarnalundi og Bakkahlíð lokað. 

Almennt má segja að húsnæðismál ÖA og viðhald sé í þokkalegu lagi. Hins vegar liggja fyrir 

mörg aðkallandi verkefni um viðhald vegna aldurs bygginga og tækja og einnig stærri 

endurbótaverkefni sem kalla á umfangsmeiri breytingar og uppbyggingu. Þær endurbætur 

þurfa að taka mið af aðlögun mannvirkja að breyttum verkefnum og áherslum til lengri tíma. 

Bæjarstjórn Akureyrar hefur á undangengnum árum lagt fyrir fjárlaganefnd Alþingis óskir um 

fjölgun endurhæfingarrýma og fjölgun dagþjálfunarrýma. Innan ÖA og innan velferðarráðs 

hefur verið rætt um hvernig framtíðarskipan starfsemi ÖA gæti eða þyrfti að líta út til að mæta 

nýjum áskorunum vegna breyttrar aldurssamsetningar þjóðfélagsins. Inn í það kemur að 

endurskoða þurfi notkun „austurhlíða“, nýtingu á raðhúsum og þeim örfáu dvalarrýmum sem 

enn eru starfrækt í raðhúsum og á ýmsum stöðum/hjúkrunardeildum, hvernig nýta eigi 

svokallað karlaloft og hvernig megi jafna aðbúnað íbúa og aðgengi að vistlegu og hæfilega 

stóru einkarými með persónulegri hreinlætisaðstöðu. 

Eins hefur verið velt upp hvort ætla megi að fjölga þurfi hjúkrunarplássum á Akureyri á næstu 

10 árum og að í nýtingu og endurskipan rýma innan ÖA þurfi að huga sérstaklega að 

málefnum hjóna og sambúðarfólks hvort sem annað þeirra eða bæði hafi gilt færni- og 

heilsumat til búsetu á hjúkrunarheimili. Áherslur og stefnumið stjórnvalda sem fela í sér að 

15% þeirra sem eru 80 ára og eldri muni eða geti þurft dvöl á hjúkrunarheimili, benda til að 

ekki sé þörf á fjölgun rýma á næstu árum. Greining á mannfjöldatölum og mannafjöldaspá 

Hagstofu Íslands gefa ekki tilefni til að ætla að leggja þurfi áherslu á fjölgun hjúkrunarrýma. 

Heldur þurfi að styrkja þjónustu til þeirra sem búa heima og þróa og innleiða nýjar aðferðir til 

að mæta þörfum eldra fólks. Stóra áskorunin á næstu árum mun liggja í að nýta 

velferðartækni, styðja og styrkja hlutverk fjölskyldna og sjálfboðaliða og samtvinna formlegu 

(opinberu) og óformlegu þjónustuna. Má í þessu sambandi benda á skýrslur Norrænu 

Velferðarmiðstöðvarinnar um mannfjölda, vinnumarkað, valdeflingu, notkun velferðartækni, 

samhæfingu kerfa og hagræn áhrif á norðurlöndum samhliða hækkandi aldri og stækkandi 

hópum eldra fólks.  

Á næstu árum verður fjölgun í yngri aldurshópum eldra fólks og til að byrja með ekki mikil í 

þeim hópi sem eldri er. Það er þess vegna sem það er vafasamt að ætla að þörf vaxi fyrir 

hjúkrunarrými. Líklegra er að eftirspurn/þarfir notenda og fjárhagur samfélagslegra sjóða, geri 

kröfu um tilfærslur á fjármunum eða breyttum áherslum sem dragi úr kostnaði og umfangi 

vegna hjúkrunarrýma yfir í fyrirbyggjandi og heilsueflandi aðgerðir og stuðning við eldra fólk 

til að geta búið heima en með t.d. dagdvöl og dagþjálfun. Að auki er stór áskorun og óvissa 

sem felst í að mönnun öldrunarþjónustunnar kann að verða erfiðari en nú er, bæði vegna 

vöntunar á fagmenntuðu starfsfólki og vegna hlutfallslegrar fækkunar vinnandi handa. 

Mögulega mun eftirspurnin eftir hjúkrunarrýmum á Akureyri aukast eftir 2025/2030 sé horft 

til mannfjöldaþróunar, en jafnlíklegt er að það gerist ekki ef þannig tækist til að samþætting, 

samhæfing, samstarf eða sameining félags- og heilbrigðisþátta heimaþjónustu næði fram að 

ganga eins og lögð var áhersla á í lögum frá 1982 um málefni aldraðra og hefur verið yfirlýst 

stefnmið ríkis og sveitarfélaga jafn lengi. 

 Á grundvelli ofanritaðs og á grunni vinnu frá starfsdögum stjórnenda ÖA og umræðu 

og stefnumótun í málaflokknum innan velferðarráðs Akureyrar, eru settar fram eftirfarandi 

tillögur um úrbætur og áherslur sem varða starfsemi og húsnæði ÖA til næstu 2-3 ára og til 10 

ára. 

6. Þróun helstu magntalna 

Mannfjöldaspár gera ráð fyrir mestri fjölgun í yngri aldurshópi eldra fólks (undir 75/80 ára). 

Það gefur vísbendingu um að einstaklingum sem þurfa að flytja á hjúkrunarheimili, muni ekki 

fjölga sérstaklega á næstu árum. Eins ríkir óvissa um hvernig heilsufari, efnahag og 

félagslegri stöðu þessara einstaklinga verði háttað m.t.t. þarfa fyrir hjúkrunardvöl. Ýmis teikn 

benda til að þeim árgöngum, sem verða undir 80 ára aldri á næstu 10 árum, muni vegna betur 

en fyrri árgöngum vegna bættrar heilsu, úrræða heilbrigðisþjónustu almennt, betri fjárhags og 

nútíma tækni og hreyfanleika. 

 

Á næstu 2-3 árum (2018-20) verði unnið að: 

 

Rekstrarumhverfi 

 Viðræðum og samningum um úrlausn á tekju- og rekstrarumhverfi ÖA sem tryggi 

stöðugleika í rekstrarumhverfið, framtíðarsýn og aðgerðir til næstu ára.  

 

Nýting húsnæðis 
 Fylgja eftir vinnu starfshóps um húsnæði ÖA sem hafi það verkefni að leggja mat á 

framtíðarnotkun einstakra eininga innan ÖA s.s.  

o raðhúsa 

o karlalofts – nýting og þar með breyting á húsakynnum 

o og breytingaþarfir „Austurhlíðar“ til að mæta þörfum fyrir stærri herbergi eða 

breytta notkun hvernig mæta eigi fjölgun dagþjálfunarrýma um 10-20 

 Vinna tillögur um breytingar á húsnæði Austurhlíða m.t.t. að fækka hjúkrunarrýmum og 

breyta í 20-25 dagþjálfunarpláss með breytilegum opnunar-/þjónustutíma.  

 Vinna að því að fá viðurkenningu á 7-10 endurhæfingarrýmum sem hluta af 

hvíldarinnlögum eða sem endurhæfingar-dagþjálfun á ÖA samhliða breyttum daggjöldum. 

 Vinna að því að fá viðurkennd 1-2 geðhjúkrunarrými 

 

Viðhald og endurbætur húsnæðis 

 Viðhald og endurbætur á húsnæði eru afar aðkallandi verkefni og brýnt að hefja 

áætlanagerð um þau verkefni svo hægt sé að tryggja framlög úr Framkvæmdasjóði 

aldraðra við endurbæturnar (40% kostnaðar). Sum þessara verkefna eru forsenda þess að 

hægt sé að bæta starfsumhverfi og tæknivæða ákeðna þætti í starfseminni. 

o Víði og Furuhlíðar – miklar endurbætur sem felast m.a. í að breyta húsnæðinu 

þannig að einkarýmis é með eigin hreinlætisaðstöðu. 

o Endurskipulagning og breytt notkun elsta hluta Hlíðar (Austurhlíða), t.d. með því 

að nýta húsnæðið sem dagþjálfun (fjölga þeim rýmum) og fækka tímabundið, 

hjúkrunarrýmum þar til „ný Lögmannshlíð er byggð“. 

o Aspar/Beyki/Eini og Grenihlíðar – endurbætur og breyting á húsnæði eldhúss og 

borðstofu, færa borðstofu nær setustofu og breyta núverandi matstofu í íbúðir og 

bæta þvottaaðstöðu á heimilunum. 

o Hönnun og endurbætur á smiðju, karlalofti, sjúkra/iðju þjálfun og þvottahúsi v. 

breyttrar starfsemi 

o Endurbætur á raðhúsaíbúðum, framhald á verki sem hafið er.  

o Lagfæra og fjölga bílastæðum við N-hluta Hlíðar. 

 

Velferðartækni og endurbætur á búnaði 

 Endurnýja símakerfi og bjöllukerfi og samræma þau sem fyrir eru (bilanir og kostnaður 

við núverandi kerfi auk takmarkaðra tæknilegra möguleika) 

 Setja upp þráðlaust net á þau heimili sem eftir eru (Víði-/Furu-, Raðhús), þétta og styrkja 

núverandi net og taka inn ljósleiðara í elsta hluta hússins (austurhlíðar). 

 Endurnýjun tækja í eldhúsi, eldunartækja, pottar og kælibúnaður. Við endurnýjun þarf að 

gera ráð fyrir nýjum búnaði sem hefur getu til að hraðkæla mat og ná þannig fram hagræði 

við matreiðslu sérfæðis og heimsendan mat. Til dæmi mætti senda fleiri skammta í hverri 

sendingu í stað daglegra sendinga og matur hitaður upp heima (sbr. Rvk og erlendis). 
 Endurnýja þjónustubíl ÖA sem búinn er fyrir akstur með hjólastóla 

 Ljúka innleiðingu rafrænnar lyfjaskráningar fyrir lagerhald ásamt lyfjakortum. 

 

Samstarf 

 Koma á reglulegu og samningbundnu samstarfi við háskóla um starfsnám, rannsóknir og 

fræðslu(gera þarf samning um þetta) 

 Sérhæfð ráðgjöf um heilabilun. Efla þarf sálfélagslegan stuðning og ráðgjöf við 

fjölskyldur og aðstandendur t.d. þeirra sem eru með heilabilun og koma á formlegu 

samstarfi við Alzheimersamtökin. 

 Formgera samstarf og útbúa skýrari verkaskiptingu (lýsingu) milli AKB (bús/ÖA), HSN 

og SAK (taka mið af vinnuferlum og lýsingum t.d. norðurlanda). 

 Hefja viðræður við velf. Ráðuneyti/HSN um samþættingu á heimahjúkrun/heimaþjónustu 

líkt og gert er í Rvk og byggir á hugmyndum Akureyrarmódels og samfélagshjúkrunar. 

Þessi áform voru rædd og lögð drög að þegar ríkið tók aftur við heilsugæslunni og tengist 

niðurstöðum úr þróunarverkefni um samfélagshjúkrun. 

 

Þróun 

 Þróa tímabundnar dvalir og dagþjálfun út frá áherslum samfélagshjúkrunar. 

 Innleiða markvissar aðgerðir við notkun á velferðartæki fyrir notendur dagþjálfunar og 

tímabundinna dvala.  

Vinna að gerð stefnu og aðgerðaáætlun um velferðartækni (sbr. ný stefna 

Reykjavíkurborgar). 

 

Á næstu 5-10 árum verði unnið að eftirfarandi: 

 

Hugmyndafræði og stefna 

 Halda áfram uppbyggingu innra starfs, áherslum á hugmyndafræði Eden-stefnunnar um 

heimilislegt umhverfi og þátttöku íbúa og aðstandenda í lífi og starfi heimilisins. 

 Vinna markvisst að þeim verkefnum sem tilgreind eru í stefnu ÖA og skorkorti á sviði 

þjónustu, mannauðs, reksturs og þróunar. 

 

Velferðartækni 

 Efla gæðastarf, rafræna skráningu og þróa velferðartækni við ummönnun íbúa. 

 Endurnýjaður verði tækjakostur (vélar, húsbúnaður og áhöld), sem frestað hefur verið á 

síðustu árum. Þessu verði mætt með árlegu framlagi til áhalda og búnaðar. 

 

Nýting húsnæðis 
 Fá viðurkenningu á fjölgun dagþjálfunarrýma um 10-20 á næstu 5 árum.Skipa starfshóp sem 

vinni að undirbúningi byggingar á nýju hjúkrunarheimili sem taki mið af „Lögmannshlíðar-

módelinu“ að viðbættu hvernig mæta megi þörfum hjóna/sambúðarfólks þar sem annað eða 

bæði þurfa að dvelja á hjúkrunarheimili. Horft verði til að nýtt 45 manna hjúkrunarheimili taki 

til starfa 2028-2030 

 

Samstarf 

 Viðhalda endur- og símenntunaráætlunum samhliða samstarfi um vettvangsnám grunnskóla 

og framhaldsskóla, starfsþjálfun heilbriðsstarfsfólks (hjúkrun, sjúkraliða, iðjuþjálfun, 

félagsráðgjafa, félagsliða) 

 Viðhalda og efla sálfélagslega þjónustu inna ÖA fyrir íbúa og starfsmenn annað hvort með 

ráðningum eða samningum við verktaka eða samningum milli ÖA og fjölskyldudeildar um 

félagsráðgjöf, ráðgjöf á sviði heilabilunar og sálfræðiþjónustu. 

 

Innra starf 

 Vinna úttekt á stöðu umhverfismála og að móta umhverfisstefnu ÖA (um efni og vörunotkun, 

sóun o.fl.) 

 Halda áfram og þróa frekar kynjasamþættingu og jafna hlutföll kynja í þjónustu við íbúa og í 

starfshópum. 

7. Önnur gögn 

 

 Ársskýrslur ÖA (hluti af árskýrslu Akureyrarbæjar).   

 Stefna og skorkort ÖA  

 Nýlegar skýrslur og samantektir ÖA. 

 Athugun á dagþjónustu – 2013 (sjá hér) 

 Kynjasamþætting og staðaímyndi í félagsstarfi.  
 Rai – gæðavísar ÖA  

Velferðarráðuneytið – vefur um málefni aldraðra. 

 Hér eru upplýsingar um  almannatryggingar, daggjöld hjúkrunarheimila, færni og heilsumat, 

stefnu til næstu ára, listi yfir öldrunarstofnanir og ýmsar aðrar upplýsingar um öldrunarmál. 
https://www.stjornarradid.is/verkefni/lif-og-heilsa/oldrunarmal/    
https://www.stjornarradid.is/verkefni/lif-og-heilsa/oldrunarmal/thjonusta-vid-aldrada/  
https://www.stjornarradid.is/verkefni/lif-og-heilsa/oldrunarmal/oldrunarstofnanir/  

 Einnig er kröfulýsing, lög og reglur, rit og skýrslur aðgengilegar hér.  
 Kröfulýsing fyrir öldrunarþjónustu:  
 Skýrsla stýrihóps um stefnumótun í málefnum aldraðra til ársins 2015 

 Tilfærsla þjónustu við aldraða frá ríki til sveitarfélaga  

 Stefnumótun í heilbrigðisþjónustu fyrir aldraða. Tillögur starfshóps til heilbrigðisráðherra um 

stefnumótun í heilbrigðisþjónustu fyrir aldraða til ársins 2035.  

Landlæknir – heimasíða. 

 Gæðaviðmið fyrir Rai gæðavísa. 
1.  http://www.landlaeknir.is/servlet/file/store93/item2882/4535.doc  

 Áherslur í heilbr.þjón. á hjúkrunarheimilum – skýrsla:  
  http://www.landlaeknir.is/servlet/file/store93/item2823/3622.pdf 

 Heilsuvefsjá. Upplýsingavefur um nokkra efnisþætti öldrunarþjónustu, s.s. biðtíma, notkun, 

framboð þjónustu o.fl. http://www.heilsuvefsja.is/  

https://www.akureyri.is/is/stjornkerfi/stjornsysla/utgefid-efni/index/arsskyrslur
•%09http:/www.akureyri.is/static/files/Hlid/pdf/stefnumotun-oa-sept-2013.pdf
https://www.akureyri.is/oldrunarheimili/gaedi-og-throun/skyrslur-og-uttektir/skorkort-oa
https://www.akureyri.is/oldrunarheimili/gaedi-og-throun/velferd-og-taekni/verkefni-lokid/ur-thjonustu-i-thjalfun
https://www.akureyri.is/oldrunarheimili/gaedi-og-throun/skyrslur-og-uttektir/skyrslur-um-kynjasamthaettingu
https://www.akureyri.is/oldrunarheimili/gaedi-og-throun/skyrslur-og-uttektir/throun-gaedavisa-hja-oa
https://www.stjornarradid.is/verkefni/lif-og-heilsa/oldrunarmal/
https://www.stjornarradid.is/verkefni/lif-og-heilsa/oldrunarmal/thjonusta-vid-aldrada/
https://www.stjornarradid.is/verkefni/lif-og-heilsa/oldrunarmal/oldrunarstofnanir/
http://www.velferdarraduneyti.is/malaflokkar/malefni_aldradra/
https://www.stjornarradid.is/gogn/rit-og-skyrslur/stakt-rit/?NewsId=91c3b91e-c5ef-11e6-8342-a4db302334b0
https://www.stjornarradid.is/media/velferdarraduneyti-media/media/skyrslur/stefnum-aldradir.pdf
https://www.stjornarradid.is/media/velferdarraduneyti-media/media/aldradir_sveitarfelog/greinargerd-tilfaersla-thjonustu-vid-aldrada-til-sveitarfelaga-15-03-2012.pdf
https://www.stjornarradid.is/media/velferdarraduneyti-media/media/frettir2016/Stefnumotun_HEILB_aldradir.pdf
http://www.landlaeknir.is/servlet/file/store93/item2882/4535.doc
http://www.landlaeknir.is/servlet/file/store93/item2823/3622.pdf
http://www.heilsuvefsja.is/

